
Belon sampe boedjang itoe sempat berkata soeatoe apa, Ban-tjoan soeda lantas memeloek sakentjang-kentjangnja seraja tjioemin orang poenja pipi kiri-kanan, kamoedian laloe ia berkata poelah:

„Goea sampe rasanja kangan kliwat sama loe, Isa!“

„Mana boleh djadi!“

„Soenggoe mati!“

Kamoedian Ban-tjoan lantas kaloearken kabiasa-hannja jang ia sering goenaken di roemah pelesi-ran, dan achirnja tardjadilah di sitoe satoe per-goelatan dalem pertjintahan antara boedjang dan madjikan, kerna adanja perhoeboengan jang doeloe mambikin Isa sekarang dengen tida kikoek-kikoek lagi lantas menoeroeti sadja sabagimana jang orang hendak berboeat pada dirinja.

Lima menit kamoedian doewa orang itoe soeda djadi dami kombali, dan Ban-tjoan laloe berkata:

„Apa loe maoe Isa, kaloe goea boeat goendik sama loe?-goea nanti sewain loe satoe roemah, di sitoe loe nanti djadi njonja, boekan djadi boe-djang seperti sekarang. Apa loe maoe?“

„Lah, ba Ban-tjoan memang soeka ngomong maen-maen sadja.“

„Boekan maen-maen, Isa; sabetoelnja samentar-mentar goea merasa kangan sadja sama loe, kaloe belon djoega goea sewain loe satoe roemah, sebab sampe sekarang goea salamanja masi kakoerangan doeit dowang....“

